
STAF UUM RAIH PERAK DALAM BOLING PADANG SUKAN PARA ASIA 2018

@ TEAM MAS

#KAMILUARBIASA

ABDUL RAIS MOHAMAD MOKHTAR
LAWN BOWL
MEN'S SINGLES B8 INDONESIA

2018

#STRIKEFOREXCELLENCE #TEAMPARA ASIAN PARA GAMES

UUM ONLINE: Pegawai Penyelidik Sosial Kanan, Abdul Rais Mohamad Mokhtar bukan
sahaja mengharumkan nama negara, malah Universiti Utara Malaysia (UUM) apabila
berjaya meraih pingat perak pada Temasya Sukan Para Asia 2018 di Jakarta, Indonesia

yang berakhir semalam.

Beliau memenangi pingat tersebut melalui acara boling padang (lawn bowls) bagi kategori
perseorangan lelaki B8, manakala pingat emas telah dimenangi Korea dan gangsa
dimenangi Indonesia.

Selain itu, beliau dari Ghazali Shafie Graduate School of Government (GSGSG) juga turut
menyumbang pingat gangsa bagi kategori berpasukan B8.

Abdul Rais berkata, beliau gembira dan bangga kerana dapat menyumbang pingat kepada
negara dan pada masa sama mengharumkan nama UUM.

Katanya, antara cabaran sepanjang berada di Sukan Para Asia apabila beliau bersama atlet
lain bertanding di bawah cuaca panas dari jam 8 pagi hingga ke lewat petang.

‘Namun, ia adalah satu kenangan manis yang tidak dapat dilupakan dan cabaran yang
memberi pulangan berbaloi kepada saya dan pasukan Malaysia,” katanya.

Sukan Para Asia 2018 yang berlangsung dari 6 hingga 13 Oktober mempertandingkan 18
acara sukan dan disertai 39 buah negara.

Tahniah!

